
Ilanngussaq 4 – Tusarniaanermit allakkiaq  

1.  Illuliortiternernut aningaasalersuineq pillugu inatsisip allanngortinneqarnissaanik siunnersuut, 

kingusinnerpaamik februaarip 24-ani nal. 12 akissuteqarfissalerlugu 2023-mi januaarip 27-ani 

tusarniaavikkut tusarniutigineqarpoq; qallunaatut: Høring af forslag til: Inatsisartutlov om ændring 

af Inatsisartutlov om boligfinansiering (Lån og tilskud til radonsikring) (naalakkersuisut.gl) 

kalaallisullu: Uunga siunnersuutip tusarniutigineqarnera: Illuliortiternernut aningaasalersuineq 

pillugu Inatsisartut inatsisaata allanngortinneqarnera pillugu Inatsisartut inatsisaat (Radonimut 

isumannaajaanissamut taarsigassarsisitsineq tapiissuteqarnerlu) (naalakkersuisut.gl).  

Kingusinnerpaamik 2023-mi februaarip 24-ani akissuteqarfissalerlugu, siunnersuut 2023-mi 

januaarip 27-ani mailikkut tamanut tusarniutigineqarpoq, tulliuttunullu nassiunneqarluni:  

Nassitsivigineqartut: 

Naalakkersuisut Siulittaasuata Naalakkersuisoqarfia (govsec@nanoq.gl) 

Aningaasaqarnermut Naligiissitaanermullu Naalakkersuisoqarfik (oed@nanoq.gl) 

Nunanut Allanut, Inuussutissarsiornermut Niuernermullu Naalakkersuisoqarfik (nap@nanoq.gl)  

Aalisarnermut Piniarnermullu Naalakkersuisoqarfik (apn@nanoq.gl) 

Isumaginninnermut, Suliffeqarnermut Nunamullu Namminermut Naalakkersuisoqarfik 

(isn@nanoq.gl) 

Ilinniartitaanermut, Kultureqarnermut, Timersornermut Ilageeqarnermullu Naalakkersuisoqarfik 

(ikin@nanoq.gl) 

Aatsitassanut Inatsisillu Atuutsinneqarnerannut Naalakkersuisoqarfik (asn@nanoq.gl)  

Nunalerinermut, Imminut Pilersornermut, Nukissiutinut Avatangiisinullu Naalakkersuisoqarfik 

(pan@nanoq.gl)  

Meeqqanut, Inuusuttunut Ilaqutariinnullu Naalakkersuisoqarfik (iian@nanoq.gl) 

Peqqissutsimut Naalakkersuisoqarfik (pn@nanoq.gl) 

Kommune Kujalleq (kommune@kujalleq.gl) 

Kommuneqarfik Sermersooq (kommuneqarfik@sermersooq.gl) 

Qeqqata Kommunia (qeqqata@qeqqata.gl) 

Kommune Qeqertalik (qeqertalik@qeqertalik.gl) 

Avannaata Kommunia (avannaata@avannaata.gl) 

Kalaallit Nunaanni naalagaaffiup sinniisua (ro@gl.stm.dk) 

Ineqarneq pillugu Maalaaruteqartarfik – Atuisartoqarnermut Unammilleqatigiinnermullu 

Aqutsisoqarfik (aua@nanoq.gl)  

Nukissiorfiit (kundeservice@nukissiorfiit.gl) 

Nusuka (nusuka2004@gmail.com) 

Sulisitsisut (ga@ga.gl) 

Kalaallit Nunaanni Politiit (grl-politi@politi.dk og grl-lesek@politi.dk) 

SIK (sik@sik.gl) 

PK-mi siulittaasoq (formanden@pk.gl) 

Mittarfeqarfiit (mit@mit.gl) 

Asiaq (asiaq@asiaq.gl) 

AK (aknuuk@ak.gl) 

IMAK (imak@imak.gl) 

NPK (info@npk.gl) 

ASG (asg@asg.gl) 

KANUNUPE (kanunupe@gmail.com  imaluunniit kanunupe@greennet.gl ) 

2. Tusarniaanerup naanerani tulliuttut siunnersuummut oqaaseqaatissaqaratik nalunaaruteqarput: 

Kalaallit Nunaanni Politiit, Atuisartoqarnermut Unammilleqatigiinnermullu Aqutsisoqarfik, 

Qeqqata Kommunia, Isumaginninnermut, Suliffeqarnermut Nunamullu Namminermut 

Naalakkersuisoqarfik kiisalu Aalisarnermut Piniarnermullu Naalakkersuisoqarfik. 

Tusarniaanerup naanerani Kommuneqarfik Sermersuumit, Kommune Kujallermit kiisalu 

Peqqissutsimut Naalakkersuisoqarfimmit oqaaseqaatit tiguneqarput.  

Oqaaseqaatit tiguneqartut tulliuttumi saqqummiunneqarput. Tusarniaanermi akissuteqaatinut 

ataasiakkaanut Ineqarnermut Attaveqaasersuutinullu Naalakkersuisoqarfiup oqaaseqaatai 

uingasunik allassimapput. 

Kommuneqafik Sermersooq 

Tusarniutigineqartoq Kommuneqarfik Sermersuup tiguaa oqaluuseralugulu, 

tusarniutigineqartumullu akissuteqarnissaminut periarfissinneqarnerminut qujalluni. 

Illuliortiternernut aningaasalersuineq pillugu Inatsisartut inatsisaata allanngortinneqarnera pillugu 

Inatsisartut inatsisissaattut siunnersuut (Radonimut isumannaajaanissamut taarsigassarsisitsineq 

tapiissuteqarnerlu) Kommuneqarfik Sermersuup isumalluarnartutut isigaa.  

Tusarniutigineqartumut akissuteqaat allaffeqarfimmit suliarineqarpoq, taamaattumillu 

malitsigisaanik politikkikkut oqaluuserineqarnissaa nangaanartoqartitsilluni. 

Akissut: 

Kommuneqarfik Sermersuup siunnersuummik tigusilluarneranut Naalakkersuisoqarfik qujavoq. 

Kommune Kujalleq 

Kommune Kujalleq inatsisissatut siunnersuummut tulliuttutut oqaaseqaateqarpoq: 

100.000 koruuninik taarsigassarsisitsisinnaanermi piumasaqaataasut misissugassallu, 

taamaalillunilu allaffissornissaq annertuutut nalilerneqarput. 

Nassuiaatini allassimavoq, Kommune Kujalleq nutarterinissamut taarsigassarsianik atuisimananilu 

taarsigassarsisitsisimanngitsoq, Kujallerli nutarterinissamut taarsigassarsisitsisimammat tamanna 

eqqunngilaq. 

Akissut:  

Naalakkersuisoqarfiup nalilerpaa, radonimut isumannaajaanissamut 

taarsigassarsitinneqarnissamik qinnuteqaatinik kommunip suliaqarnera, aaqqiissut massakkut 

atuuttoq naapertorlugu qinnuteqaatinik suliaqarneq assigiinnassagaa. 

Taarsigassarsisitsisinnaanissami imaluunniit tapiissuteqarsinnaanissami inissiap iluata 

silaannaata radoneqassusissaanut piumasaqaatit naammassineqarnerinut uppernarsaatit, 

siunnersuut naapertorlugu taarsigassarsitinneqartup pissarsiarisussaassavai. Taamaattumik 

Naalakkersuisoqarfiup nalilerpaa, qinnuteqaatinik suliaqarnermi aningaasartuutit kiisalu 

taarsigassarsiissutigineqartut imaluunniit tapiissutigineqartut aningaasaliissutit piusut iluini 

aningaasartuutigineqarsinnaassasut. 

Siunnersuummut Nassuiaatini nalinginnaasuni imm. 3-mi oqaatigineqarpoq, illuliortiternernut 

aningaasalersuinissanut Namminersorlutik Oqartussat ataatsimoortumik tapiissutigisimasaannut 

naapertuuttumik, Kommune Kujalleq illuliortiternernut aningaasalersuinissanut aningaasanik 

manna tikillugu atuisimanngitsoq. Tamanna tunuliaqutaralugu nalilerneqarpoq, 

aningaasartuutissat siunnersuummut tunngassuteqartut Namminersorlutik Oqartussat kommuninut 

ataatsimoortumik tapiissutigisaannit aningaasaliissutit iluini aningaasartuutigineqarsinnaassasut. 

Peqqissutsimut Naalakkersuisoqarfik  

Peqqissutsimut Naalakkersuisoqarfik isumaqarpoq, siunnersuut tamakkiisumik 

tapersersorsinnaallutigu siunnersuutaalluartoq.  

Ilisimaneqartutut radon peqqissutsimut akornusiisinnaalluni silaannaap akoraa, namminerlu 

angerlarsimaffinni silaannaap pitsaanerulersinneqarnissaanut taarsigassarsisitsinissamut, 

tapiissuteqarnissamullu periarfissagissaarnerulerneq peqqissutsimut ajoqusiisinnaasunik 

annikillisaataassasoq naatsorsuutigineqartariaqarpoq. 

Akissut: 

Peqqissutsimut Naalakkersuisoqarfiup siunnersuummik tigusilluarneranut Naalakkersuisoqarfik 

qujavoq. 


